
SANOAT TRANSFORMATSIYASI SHAROITIDA KICHIK BIZNES VA 

TADBIRKORLIKNING OʻRNI (ANDIJON VILOYATI MISOLIDA) 

 

РОЛЬ МАЛОГО БИЗНЕСА И ПРЕДПРИНИМАТЕЛЬСТВА В УСЛОВИЯХ 

ИНДУСТРИАЛЬНОЙ ТРАНСФОРМАЦИИ (НА ПРИМЕРЕ АНДИЖАНСКОЙ 

ОБЛАСТИ) 

 

THE ROLE OF SMALL BUSINESS AND ENTREPRENEURSHIP IN THE CONDITIONS 

OF INDUSTRIAL TRANSFORMATION (ON THE EXAMPLE OF THE ANDIJAN 

REGION) 

 

Saidova Mavluda Jumaboevna  

Andijon mashinasozlik instituti  “Iqtisodiyot” kafedrasi katta oʻqituvchisi 

 

Annotatsiya 
Mazkur maqolada sanoat transformatsiyasi sharoitida kichik biznes va xususiy tadbirkorlikning 

iqtisodiyotdagi oʻrni Andijon viloyati misolida tahlil qilingan. 2025 yil statistik maʼlumotlari asosida 

kichik biznes subyektlarining faollik darajasi, hududiy tafovutlar, yangi tashkil etilgan va tugatilgan 

korxonalar dinamikasi oʻrganilgan. 

Kalit soʻzlar: kichik biznes, tadbirkorlik, sanoat transformatsiyasi, hududiy iqtisodiyot, 

barqarorlik. 

 

В данной статье анализируется роль малого бизнеса и частного предпринимательства в 

экономике в контексте индустриальной трансформации на примере Андижанской области. На 

основе статистических данных за 2025 год изучены уровень активности субъектов малого 

бизнеса, территориальные различия, динамика вновь созданных и ликвидированных 

предприятий. 

Ключевые слова: малый бизнес, предпринимательство, промышленная трансформация, 

территориальная экономика, устойчивое развитие. 

 

This article analyzes the role of small business and private entrepreneurship in the economy in 

the context of industrial transformation on the example of Andijan region. Based on the statistics of 

2025, the level of activity of small business entities, territorial differences, dynamics of newly 

established and liquidated enterprises are studied. 

Keywords: small business, entrepreneurship, industrial transformation, territorial economy, 

sustainability. 

 

Jahon iqtisodiyotida sanoat transformatsiyasi jarayonlari jadal surʼatlarda kechmoqda. 

Raqamlashtirish, innovatsiyalar va texnologik yangilanishlar iqtisodiy oʻsishning asosiy omillariga 

aylanmoqda. Bunday sharoitda kichik biznes va xususiy tadbirkorlik subyektlari iqtisodiyotning eng 

faol va moslashuvchan qismi sifatida muhim ahamiyat kasb etadi. 

Hozirgi global iqtisodiy muhitda sanoat tarmoqlarining transformatsiyasi — raqamlashtirish, 

innovatsiyalarni joriy etish va ishlab chiqarish jarayonlarini modernizatsiya qilish bilan 

xarakterlanadi. Bu jarayonlarda kichik biznes subyektlari iqtisodiyotning eng harakatchan qismi 

sifatida namoyon boʻlib, ular tez moslashish qobiliyati orqali yangi sharoitlarga samarali javob 

qaytaradi. 

Oʻzbekistonda tadbirkorlik faoliyatini rivojlantirish davlat siyosati darajasida qoʻllab-

quvvatlanmoqda. Xususan, Oʻzbekiston Respublikasi Konstitutsiyasi hamda “Tadbirkorlik faoliyati 

erkinligining kafolatlari toʻgʻrisida”gi Qonun ushbu sohaning huquqiy poydevorini tashkil etadi.[1,2]   

Oʻzbekiston Respublikasi Prezidenti SHavkat Mirziyoyev 2025 yil 26 dekabrdagi  Oliy Majlis 

va Oʻzbekiston xalqiga Murojaatnomasida 2026 yilda amalga oshiriladigan eng muhim 6 ta ustuvor 

yoʻnalishlardan ikkinchi ustuvor yoʻnalishi sifatida iqtisodiyotni texnologik va innovatsion oʻsish 

modeliga oʻtkazish ekanini taʼkidlab, sanoatni modernizatsiya qilishni strategik yoʻnalish sifatida 

belgilab berdi.[3]   

Zamonaviy iqtisodiy adabiyotlarida sanoat transformatsiyasi koʻproq kompleks va koʻp omili 

jarayon sifatida qaraladi. Uni raqamlashtirish, ilmiy-texnika taraqqiyoti va globallashuv taʼsirida 

kechadigan tizimli jarayon sifatida baholanmoqda.  Bu yondashuv innovatsion faoliyatni ham faqat 

texnologik emas, balki ijtimoiy-iqtisodiy jarayon sifatida koʻrib chiqish imkonini beradi. Mazkur 

yondashuv Jahon iqtisodiy forumi (WEF) hisobotidagi konsepsiyalar bilan uygʻunlashadi. [4]   

Kichik biznes sanoat transformatsiyasida yangi ish oʻrinlari yaratish, innovatsiyalarni joriy 

etish, mahalliy bozorlarni rivojlantirish, sanoat korxonalariga xizmat koʻrsatish vazifalarni bajaradi. 

Tahlillar shuni koʻrsatadiki, hozirgi sharoitda kichik biznesning sanoat tarmoqlari bilan integratsiyasi 

yetarlicha oʻrganilmagan. 

2025 yil statistik maʼlumotlar tahliliga koʻra, Andijon viloyatida jami 47 mingdan ortiq kichik 

biznes subyektlari roʻyxatdan oʻtgan boʻlib, ularning atigi 42 foizi faoliyat yuritmoqda.[5] Qolgan 

qismi turli sabablarga koʻra ishlamayotgani aniqlandi. Roʻyxatdan oʻtgan subyektlar soni 47 358 

nafar boʻlsa, faoliyat koʻrsatayotganlari soni 19 967 nafar (42%), faoliyat koʻrsatmayotganlari soni 

27 391 nafar (58%),  yangi tashkil etilganlar  4 122 nafar hamda tugatilganlar  1 646 nafarni tashkil 

etgan. 

Ushbu koʻrsatkichlar kichik biznes soni yuqori ekanligini koʻrsatsa-da, faollik darajasining 

pastligi ayrim muammolar mavjudligini anglatadi. 

1-jadval.  

Andijon viloyati boʻyicha kichik biznes subyektlari haqida maʼlumot 

  

2025-yil 

Roʻyxatdan 

oʻtgan 

Faoliyat 

koʻrsatayotgan 

Faoliyat 

koʻrsatmayotgan 

Yangi 

tashkil 

etilgan 

Tugatilgan 

Andijon viloyati 47358 19967 27391 4122 1646 

tuman va 

shaharlar: 
          

Oltinkoʻl 2348 1042 1306 219 77 

Andijon 3899 1672 2227 355 166 

Baliqchi 2710 1207 1503 267 89 

Boʻston (Boʻz) 1514 672 842 209 11 

Buloqboshi 1513 585 928 177 24 

Jalolquduq 1858 869 989 169 68 

Izboskan 2442 938 1504 218 91 

Ulugʻnor 1124 631 493 210 16 

Qoʻrgʻontepa 2478 988 1490 299 67 

Asaka 4235 1666 2569 269 144 

Marhamat 2149 911 1238 179 101 

Shahrixon 3159 1349 1810 241 88 

Paxtaobod 1962 759 1203 162 42 

Xoʻjaobod 2098 850 1248 201 43 

Andijon sh. 13004 5492 7512 871 579 

Xonobod sh. 865 336 529 76 40 

Manba: Andijon viloyati statistika boshqarmasi hisobot hujjatlari. 

Bu holatni nafaqat statistik koʻrsatkich sifatida emas, balki iqtisodiy tizimdagi muammolarning 

indikatori sifatida baholash mumkin. Xususan, tadbirkorlik subyektlarining katta qismi bozor 

sharoitiga moslasha olmayotgani, moliyaviy barqarorlikka erisha olmayotgani kuzatiladi. 

Hududlar kesimida tahlil qilinganda, iqtisodiy faollik asosan shahar va sanoatlashgan 

tumanlarda jamlangani maʼlum boʻldi. Andijon shahrida biznes subyektlari eng koʻp toʻplangan, 

Asaka va SHahrixon tumanlari nisbatan yuqori faollikka ega, Ulugʻnor, Boʻz va Buloqboshi 

tumanlarida faollik darajasi past. Bu holat hududlar oʻrtasida iqtisodiy rivojlanishda nomutanosiblik 

mavjudligini koʻrsatadi. 

Yangi tashkil etilgan korxonalar soni (4 122 ta) yuqori boʻlishiga qaramasdan, tugatilgan 

korxonalar soni ham salmoqli (1 646 ta). Yangi tashkil etilayotgan korxonalar soni yuqori boʻlishiga 

qaramasdan, ularning maʼlum qismi qisqa vaqt ichida faoliyatini toʻxtatmoqda. Bu holat tadbirkorlik 

faoliyatining barqaror emasligini koʻrsatadi. 

Olingan natijalar asosida shuni taʼkidlash mumkinki, kichik biznes iqtisodiyotda muhim oʻrin 

tutadi, ammo uning sanoat transformatsiyasi jarayonlaridagi ishtiroki hali toʻliq shakllanmagan. 

Ayniqsa, texnologiyalarni joriy etish darajasi, ishlab chiqarish bilan integratsiya, innovatsion 

faollikka alohida ahamiyat berish zarur. 

Bu omillar kichik biznesning iqtisodiy samaradorligiga katta taʼsir koʻrsatadi. 

Tadqiqot natijalari asosida tadbirkorlikni qoʻllab-quvvatlashda uning barqarorligiga eʼtibor 

qaratish muhimdir. SHuningdek, sanoat va kichik biznes oʻrtasida kooperatsiyani kuchaytirish, 

moliyaviy resurslarga kirish imkoniyatlarini kengaytirish, tadbirkorlarning bilim va koʻnikmalarini 

oshirish, raqamli iqtisodiyot imkoniyatlaridan foydalanishni kengaytirish ham muhimdir. 

Tadqiqot natijalari asosida quyidagi takliflar ishlab chiqildi: 

- kichik biznesni qoʻllab-quvvatlashda “ochish” emas, “saqlab qolish” siyosatiga oʻtish; 

- hududiy sanoat klasterlarini shakllantirish; 

- imtiyozli kredit va moliyaviy resurslarga kirish imkoniyatlarini kengaytirish; 

- raqamli texnologiyalarni joriy etishni ragʻbatlantirish; 

- tadbirkorlar uchun amaliy oʻquv dasturlarini kengaytirish. 

Olib borilgan tahlillar Andijon viloyatida kichik biznesning rivojlanish salohiyati yuqori 

ekanligini koʻrsatadi. Biroq uning barqarorligi va samaradorligi yetarli darajada emas.  

Umuman olganda, Andijon viloyatida kichik biznes subyektlari soni yuqori boʻlsa-da, ularning 

faollik va barqarorlik darajasi yetarli emas. Sanoat transformatsiyasi sharoitida ushbu sohani 

rivojlantirish iqtisodiy oʻsishni taʼminlashning muhim sharti hisoblanadi. 

 

Foydalanilgan adabiyotlar roʻyxati: 

1. Oʻzbekiston Respublikasi Konstitutsiyasi. – T., 2023. 

2. “Tadbirkorlik faoliyati erkinligining kafolatlari toʻgʻrisida”gi Qonun. – T., 2012. 

3. Oʻzbekiston Respublikasi Prezidenti Shavkat Mirziyoyevning Oliy Majlis va Oʻzbekiston xalqiga 

Murojaatnomasi 26.12.2025/  Oʻzbekiston Respublikasi Prezidentining rasmiy veb-sayti  

https://president.uz/uz/lists/view/8834 

4. Вертакова Ю. В., Положенцева Ю. С., Масленникова В. В. Трансформация 

промышленности в условиях цифровизации экономики: тренды и особенности реализации 

// Экономика и управление. 2021. Т. 27. № 7. С. 491–503. http://doi.org/10.35854/1998-1627-

2021-7-491-503 

5. Andijon viloyati statistika boshqarmasi hisoboti 2025 yil.  

 

 

 

 

 

 

 

 

https://president.uz/uz/lists/view/8834
http://doi.org/10.35854/1998-1627-2021-7-491-503
http://doi.org/10.35854/1998-1627-2021-7-491-503

